
Saman fitnah Anwar - Awang Solahuddin 
dijadual semula 2026, PM ke luar negara
KUALA LUMPUR: Perbicaraan kes 
saman fitnah Perdana Menteri, 
Datuk Seri Anwar Ibrahim terha- 
dap Ahli Parlimen Pendang, Da­
tuk Awang Solahuddin Hashim 
yang sepatutnya bermula bulan 
ini dijadualkan semula ke tahun 
hadapan.

Peguam mewakili Ahli Parli­
men Tambun itu, Datuk Sankara 
Nair berkata, penjadualan semula 
itu berikutan Anwar dijadualkan 
melakukan perjalanan ke luar ne­
gara bagi urusan rasmi.

Sehubungan itu, perbicaraan 
yang sebelum ini ditetapkan ber­
mula 20 Januari ini ditangguhkan 
ke 26 Oktober 2026 dan Anwar 
akan menjadi saksi tunggal plain- 
tif pada perbicaraan itu.

Sementara itu, peguam, Mohd. 
Faizi Che Abu mewakili Awang 
Solahuddin, mengesahkan perka- 
ra itu dan memaklumkan defen- 
dan akan mengemukakan tiga

ANWAR IBRAHIM

saksi dalam perbicaraan itu.
Pada 3 Mac tahun lalu, Anwar, 

75, yang juga Pengerusi Pakatan 
Harapan, memfailkan saman 
itu menerusi Tetuan SN Nair & 
Partners selaku plaintif dengan 
menamakan Awang sebagai de- 
fendan tunggal.

Berdasarkan penyataan tun- 
tutan, Anwar berkata, defendan

AWANG SOLAHUDDIN HASHIM

dengan sengaja memfitnah wa- 
laupun plaintif sudah menafikan 
secara terbuka dan tidak men- 
campuri tugas serta kuasa agensi 
penguatkuasaan dan Jabatan Pe­
guam Negara.

Awang dikatakan menge- 
luarkan kenyataan fitnah apabila 
mendakwa sikap pendendam 
Perdana Menteri berhubung pen-

dakwaan terpilih lebih teruk ber- 
banding pentadbiran pimpinan 
Tun Dr. Mahathir Mohamad.

Dakwaan penyiasatan, pen­
guatkuasaan dan pendakwaan 
terpilih tidak mempunyai kebe- 
naran, palsu, tidak berasas serta 
berniat jahat.

Anwar berkata, defendan 
menyedari sepenuhnya komit- 
men plaintif yang dibuat kepada 
masyarakat umum beberapa kali 
mengenai hasrat dalam mem- 
basmi rasuah dan sokongan pe- 
nuh terhadap kebebasan institusi 
penyiasatan, pendakwaan serta 
badan kehakiman.

Awang dilaporkan membuat 
kenyataan itu dengan merujuk 
pendakwaan terhadap bekas 
Ketua Penerangan Bersatu, Da­
tuk Wan Saiful Wan Jan, yang 
berdepan dua pertuduhan mem- 
inta dan menerima rasuah RM6.9 
juta.


